
Cyflwyniad

Ledled y DU, mae cynghorau yn buddsoddi bron i £10 biliwn yn y diwydiannau olew,
nwy a glo trwy gronfeydd pensiwn y llywodraeth leol." Gwneir y buddsoddiadau

hyn ar ran bron i saith miliwn o ddeiliaid pensiwn, yn rhan o un o gynlluniau pensiwn
mwyaf y DU.

Mae buddsoddi pensiynau lleol mewn tanwyddau ffosil yn cyfrannu at y newid yn yr
hinsawdd a'r llygredd aer gan wrth-ddweud ymrwymiadau lleol, cenedlaethol a rhyn-
gwladol wrth fynd i'r afael &r newid hinsawdd. Mae hefyd, yn rhoi pensiynau’r aelodau
yn y fantol gan fod buddsoddiadau tanwydd ffosil hawr yn risg ariannol tymor hir
peryglus i fuddsoddwyr.

Er mwyn osgoi hyn ac er mwyn cymryd cam tuag at ddyfodol digarbon rydym angen
dod & thanwyddau ffosil i ben yn raddol. Mae hyn yn golygu ein bod ni angen cyfyngu
ar echdyniad a chynhyrchiad tanwyddau ffosil yn rhan o drawsnewidiad cyfiawn a
rheoledig. Os ydym am gyflawni’r targedau sydd wedi cytuno arnynt yn fyd-eang er
mwyn lleihau cynhesu byd-eang, yna mae mwy o gronfeydd tanwydd ffosil wrth gefn
yn bodoli nac sy’n bosib eu llosgi. Er hynny, mae’r cwmnioedd tanwydd ffosil mae ein
pensiynau ni yn buddsoddi ynddynt yn parhau i ehangu.?

Mae sefydliadau, megis cronfeydd pensiwn y llywodraeth leol, yn gallu cymryd camau
ymarferol wrth, dros gyfnod synhwyrol o amser, symud eu buddsoddiadau uniongyr-
chol a’'u buddsoddiadau anuniongyrchol o'r diwydiant tanwydd ffosil.

Mae gweithredu ar y newid hinsawdd ar waith

Ym mis Mai, roedd adroddiad diweddaraf y Cenhedloedd Unedig (UN) ar newid hin-
sawdd yn nodi bod hanner poblogaeth y byd yn byw mewn ardaloedd sy’n “hynod
fregus” a bod prinder bwyd a dwr yn effeithio miliynau o bobl yn barod. Eisoes, mae
rhywogaethau yn diflannu ar raddfa fawr, o goed i gwrelau. Meddai Ysgrifennydd
Cyffredinol yr UN wrth drafod yr adroddiad, mae’'n “atlas o ddioddefaint dynol ac yn
amlygu mewn ffordd ddamniol y diffygion yn yr arweinyddiaeth ar newid hinsawdd.”?

Yn ogystal & gyrru'r argyfwng hinsawdd, mae tanwyddau ffosil hefyd yn achosi niwed
i iechyd y cyhoedd gan gyfrannu at y llygredd aer: mae bron i un o bob pump o
farwolaethau yn y DU wedi cael eu cysylltu &'r llygredd gan ronynnau man, o draffig
y ffyrdd, wrth gynhyrchu pwer ac sy’n cael ei achosi gan weithgareddau eraill sy’'n
cynnwys llosgi petrol, diesel, glo a nwy.*

Er nad yw’'n syndod efallai, mae’r cyhoedd yn fwy pryderus nac erioed am y newid
yn yr hinsawdd. Yn 6l ymchwil ar ran Rhwydwaith Amgylcheddol y Ceidwadwyr
byddai 70% o'r cyhoedd yn ystyried bod y methiant i fynd i’'r afael &'r newid hinsawdd
a llygredd mewn economi 61-Covid yn “arwydd bod blaenoriaethau’r llywodraeth yn
anghywir”, ac roedd hynny’n sylw cyson ymysg pobl o bob oedran, ym mhob ardal ac
ymysg ystod o bleidleiswyr.”®

Eisoes, mae cynghorau lleol yn arwain y ffordd wrth wyro oddi wrth lygredd tanwydd
ffosil gan hyrwyddo ynni adnewyddadwy lleol, gwella trafnidiaeth gyhoeddus, a gwei-
thio tuag at sicrhau bod tai yn gynaliadwy ac yn effeithlon o ran ynni. Gall cynghorau
ehangu ar yr ymdrechion gwych hyn, yn hytrach na'u tanseilio, wrth gefnu ar y tan-
wyddau ffosil a buddsoddi mewn dyfodol gwell. Er enghraifft:

x Mae cynghorau ym Manceinion a Llundain wedi buddsoddi’n uniongyrchol mewn
ffermydd gwynt.®

x Mae Cronfa Bensiwn Swydd Gaerhirfryn wedi buddsoddi mewn menter gyd-
weithredol pwer solar (y cyntaf o'i bath i fod yn eiddo i'r gymuned) yn ogystal ag
adeiladu tai i fyfyrwyr yn Preston.”



x Mae Cronfa Bensiwn Falkirk wedi buddsoddi dros £30 miliwn mewn tai

cymdeithasol.®

x Yn Llundain, mae sefydliadau pensiynau wedi cydweithio er mwyn lansio buddsod-
diad o gannoedd o filiynau mewn tai fforddiadwy, adfywio cymunedau, isadeiledd
digidol ac ynni gldn o gwmpas y ddinas.®

Mae Comisiwn Cyfraith Lloegr a Chymru wedi cyhoeddi canllaw yn egluro “does dim
rhwystrau cyfreithiol na rheoliadol i fuddsoddiad cymdeithasol” gan atgoffa ymddirie-
dolwyr yn ddi-flewyn-ar-dafod “ei bod hi'n bosib gwneud yn dda a gwneud daioni ar
yr un pryd.”°

Mae arian yn symud

Mae dadfuddsoddi o danwydd ffosil ar gynnydd yn y DU. Yn 2016 daeth Waltham
Forest, un o Fwrdeistrefi Llundain yn un o’r cynghorau cyntaf i ymrwymo i ddadfudd-
soddi. Ers hynny ac yn ogystal & hynny, mae 17 o gronfeydd pensiwn lleol y DU wedi
naill ai ymrwymo’n rhannol neu’n llawn i ddadfuddsoddi o'r tanwyddau™, ynghyd &
chronfeydd pensiwn Senedd Cymru a Chynulliad Gogledd Iwerddon, 93 prifysgol a 80
sefydliad ffydd."? Mae 360 AS ar draws y sbectrwm gwleidyddol hefyd wedi gwneud
addewid i gefnogi’r ymgyrch.”™

Yn fyd-eang, mae 1,500 o sefydliadau yn cynrychioli dros 40 triliwn mewn asedau
wedi ymrwymo nawr i fod yn ddiffosil gan gynnwys Prifysgol Rhydychen, Talaith Efrog
Newydd, a Chronfa Gyfoeth Sofran Norwy."

Pryderon cyfreithiol ac ariannol

Mae barn gyfreithion gan fargyfreithwyr CF blaenllaw yn dangos y gallai ymddiriedol-
wyr cronfeydd pensiwn sydd ddim yn ystyried y peryglon i'r hinsawdd wynebu heriau
cyfreithlon.™

Yn 2021, rhagfynegodd yr Asiantaeth Ynni Ryngwladol (IEA) dylanwadol y byddai’r
galw byd-eang am olew yn lleihau’n sylweddol erbyn 2030, gan achosi i'w



Cyfarwyddwr Gweithredol i gyfeirio at gwmniau olew a nwy fel ‘buddsoddiadau

sothach’ posib.”® Bydd gweithrediadau llywodraethau wrth geisio lleihau allyriadau
carbon, yn y pen draw yn golygu na fydd y cronfeydd tanwydd ffosil wrth gefn yn

gallu cael eu llosgi. Amcangyfrifir bod y swigen ased hon, a adnabyddir hefyd fel y
‘swigen garbon’, yn werth dros €1 triliwn yn Ewrop yn unig.”

Darganfuwyd mewn astudiaeth yn 2021 gan Carbon Tracker bod buddsoddwyr wedi
colli 123 biliwn o ddoleri'r UD yn fyd-eang wrth fetio ar stociau tanwydd ffosil dros y
deng mlynedd diwethaf tra enillodd buddsoddiadau ynni adnewyddadwy 77 miliwn

o ddoleri'r UD.”® Wrth barhau i fuddsoddi yn y diwydiant tanwydd ffosil er gwaethaf y
dystiolaeth hon, o bosib mae cronfeydd pensiwn y llywodraeth leol yn peryglu cynilion
deiliaid pensiynau ac mae’n bosib y byddant ar eu colled yn sylweddol.

Cwmniau tanwydd ffosil o dan y chwyddwydr

Shell yw’r cwmni tanwydd ffosil sy’n cael ei ariannu fwyaf gan bensiynau llywodra-
eth leol.”™ Mae’r cwmni’n honni ei fod yn mynd yn “sero-net” ond mae ei gynlluniau

i gyflawni hyn yn dibynnu ar brynu mwy o wrthbwysau carbon nac sy’n bodoli yn'y
farchnad fyd-eang i gyd ar hyn o bryd.?° Yn 2021 cafodd Shell gyfarwyddwyd gan lys
yr Iseldiroedd i fod yn fwy agored ynghylch y ffaith bod eu gweithredoedd presen-
nol yn gysylltiedig & lefelau annerbyniol o gynhesu?' byd-eang tra roedd dyfarniad ar
wahan yn gofyn i Shell ddigolledu pentrefi yn Nigeria am y colledion bywyd, y salwch
a’r dinistr a achoswyd gan ei lygredd.??

BP yw'r ail gwmni tanwydd ffosil sy’n cael ei ariannu fwyaf gan gronfeydd pensiwn
llywodraeth leol. Mae gan BP gysylltiadau agos a'r gyfundrefn ormesol yn Azerbaijan??
a gorfodwyd y cwmni i gytuno i gefnu ar eu cyfran sylweddol yn nwy Rwsia yn dilyn
goresgyn Wcrain.?* Mae'r cwmni’n honni y bydd yn trawsnewid i net-sero erbyn 2050
ond yn parhau i archwilio cronfeydd newydd ac yn gwario 96% o’i wariant cyfalaf

ar olew a nwy.?> Ym mis Hydref 2021, eithriwyd BP 0'i rél ffurfiol yn nhrafodaethau'’r
UN yn ymwneud a’r newid hinsawdd yn Glasgow gan gynrychiolwyr Llywodraeth

y DU gan ddweud nad oedd hi'n glir os oedd BP yn ymrwymo’n ystyrlon i'r newid
hinsawdd.?®

Sut i weithredu

Mae llawer o bensiynau llywodraeth leol ledled y DU eisoes wedi cefnu ar danwydd
ffosil ac felly’n amddiffyn cymunedau rhag y newid yn yr hinsawdd, gan ddiogelu
arian y deilwyr pensiynau ac, mewn sawl achos hefyd yn cynyddu’r buddsoddiad yn
eu hardaloedd lleol. Gallai eich cyngor chi fod y nesaf a gwneud newid a fyddai’'n
gwella ein hiechyd a'n ffyniant ar gyfer y dyfodol, yn lleol ac yn fyd-eang

1. Dysgwch sut mae eich cronfeydd pensiwn llywodraeth leol yn buddsoddi eu
harian yn defnyddio offeryn rhyngweithiol UK Divest ar divest.org.uk/councils

2. Rhannwch y crynodeb hwn gyda’ch cydweithwyr gan gynnwys y rhai sydd ar
bwyllgor eich cronfa bensiwn. Hefyd, gallwch wylio a rhannu ein cyflwyniad gyda
siaradwyr o'r Ganolfan ar gyfer Strategaethau Economaidd Lleol (CLES) a Carbon
Tracker. Ewch i bit.ly/CouncillorWebinar

3. Llofnodwch ein haddewid far gyfer cynghorwyr ac ymgeiswyr etholiadau’r cyngor
wrth lenwi ffurflen fer ar bit.ly/DivestPledge2022Gymraeg. Yn 6l yr addewid: “Pe
bawn yn cael fy ethol, byddwn yn gwneud yr hyn y gallaf er mwyn sicrhau bod
cronfa bensiynau’r cyngor yn peidio buddsoddi mewn tanwyddau ffosil ac yn
buddsoddi yn y trawsnewidiad cyfiawn i economi net-sero.”

4. Cysylltwch gydag ymgyrchwyr dadfuddsoddi lleol yn eich ardal ter mwyn eu
cyfarfod a thrafod sut y gallwch gydweithio. Ewch i divest.org.uk/local

5. Cyflwynwch gynnig it cyngor llawn yn defnyddio templed UK Divest. Ewch i
divest.org.uk/advice-for-councillors

6. Beth am gael eich enwebu ar gyfer pwyllgor cronfa bensiwn eich cyngor a hyr-
wyddo ymarfer pensiwn cyfrifol a chynaliadwy?


http://divest.org.uk/councils
http://bit.ly/CouncillorWebinar
http://bit.ly/DivestPledge2022Gymraeg
http://divest.org.uk/local
http://divest.org.uk/advice-for-councillors

